
EUZKO-DEYA 

LARREBEYA 

( I P U Y A ) 

Larrebei gustiz arroxko bat 

udaberri egun alayan 

ari zan jabiaren aurka 

jarririk mendi-malkarrian: 

—Zer uste dek, gizon kaskarra, 

eure menpekoa naukela...? 

¿ire ukulluan ni sartzia 

neure azkatasuna utzita? 

Mendi eta baso zabalak, 

dizkiyat bai neure ibil-toki: 

otan zidak udaberriak 

zer jana txit ugari jarri, 

zuaitz jantziyak gorde-leku, 

eguraldi onak pozkarri, 

ez eyok ba alperrikan deitu 

euregana iarrebeyari. 

Ta atzeko ankak aztinduaz, 

marruza egiñaz txit arro, 

igo zan alai mendiz gora 

an beti azke bizitzeko, 

Eldu zan baña negu latza 

Jantzirik mendiyak elurrez, 
¡ai! larrebeya gaizki zegon 

orduan otzak eta gosez. 

Orrela, zerbait uspel-billa 

jetxi zan berriz malkarrera, 

ta Jabe-deyai jarraiturik 

sartu zan otzan ukullura. 

Agitz, onaroan ero-ero 

ezetsitako ainbat gauza, 

etorten gera ezaldian 

apal-apalki onartzera. 

TENE. 


